Määntsit nimmi mi Võromaal pinele ja kassõlõ panõmi?
Leelo Laurits

Tähtraamat käve Võrol Kreutzwaldi uulidsa loomakliinikun, et perrä kaia, määntsit nimmi inemise umilõ pinele-kassõlõ pandva. Läbi kaia jõudsõmi 670 kaarti, tõist niipall´o ja veidükene päälegi jäi viil riiulihe. Seo pildi perrä, mis mi saimi, suuri üldistüisi tetä ei saa, a no ku mõtõlda, et perräuurmiisi jaos statistigafirma õnnõ 1500–3000 inemist tarvilikus (ja õigõs) arvasõ, sis määntsegi ülekaehusõ õks saa.
Pinne sai üttekokko 412, kassõ 258, a no selge om, et pinnest inämb peetäs kassõ nigunii. A polikliinigupapridõ pääl om pinne nii vai tõistõ inämb, noid tuvvas õks vaktsiniirmä, a maarahvas kassõ tohtri manu jo sakõstõ ei vii.
Inämbüs inemisi pidä muidogi “maatõugu” eläjit, noidõ iist ei piä kallist rahha masma, a om jo tuugina kõigilõ teedä, et segäverelidsil om tervüsehäti veidemb. Tõvvupinnest sai kokko kõgõ inämb hundipinne (saksa lambapinne) 49 ni taksipinne 40. Edesi läts järekõrd nii: spanjel 17, rotveiler 16, kaukaasia lambapini 10, bokser 9, puudli 9, retriiver 9, kolli 7, tšau-tšau 7, laika 6, dobõrmann 5, hagijas 5 (4 eesti, 1 vinne), bernhardiin 4, setter 4, bolonja pini 3, dalmaatslanõ 3, mops 3, berni kar´apini 2, dogi 2, hurt 2, njuufaundlanõ 2, snautsri 2, buldog 1, pekingi paleepini 1, tiibeti mastif 1. Tõvvukassõst oll´ kõgõ inämb pärsläisi ja siiamiid (17 / 16), muid kassitõugõ es olõ eräle vällä märgit, ku inne tõukass, angoora vai tri-color, midä nä sis ka ei tähendä.
Tõvvupinne pikki nimmiga oll´ sakõstõ tuu hädä, et mu meelest es olõ naa nii kirän ku tõupapridõ pääl. Nii kirotimi sakõstõ üles lihtsämbä kutsmisnime, ku tuu oll´ pikä nime iin vai lõpun olõman. Tunnõt inemiisi ja jumaluisi perrä pantuid nimmi oll´ sakõstõ mugavambas muudõt ja nii nä siin kirän ka omma. Es olõ kaartõ pääl üttegi Kaarot, a mu hindä katsal tutval om pinil sääne nimi. Tuust oll´ mul hallõ, et mi umakeelitsiid nimmi piaaigu et es lövväki. (Ja noh, mu hindä kassõ nime omma kah tõistsugudsõ: Hippolit, Magma, Lennon ja Odessa; ku viimätsel omma poja, sis kutsu ma tedä Mamma-Rooma). A vähämbält Setomaalt tiiä ütte musta kassi, kiä om Hüdsi. Mul omgina sääne palvõ, et ku ti eläjil umakeelidse võrdlussõnaga nimi om, sis andkõ mullõ teedä adrõssi pääle leelo@metsas.ee.
PINNE NIME
Nummõr nime takan näütäs, mitu kõrda üttesama nimme oll´.
Alex, Amanda, Andu, Antonio, Apollo, Archie, Ars, Artemis, Artemon, Artur, Asser, Astor, Athos, Aurelia Sabrina Pearl, Axberna Xebec, Axor, Babette, Bäki, Baks-Robi, Bända, Barbar, Barichella, Barry, Beethoowen, Bella 8, Bengo Valgekihv, Benti, Berry, Beti, Betti 2, Bettyta, Bibi 2, Bibi-Pitsu, Bim, Bimba, Bimbo 2, Bingo, Blacky, Bobi 3, Bock, Bonjado, Bono, Bosse 4, Boy, Bratsy, Brigitta, Brita, Brix, Bruno 3, Bruthos, Brutus, Buffy, Caesar 2, Callecary Lovely Little Lady, Cameron, Cassy, Catalinas Dogs Cecilia, Cessi, Ceus, Chappy, Cherry 3, China, Collar, Cullen Evelyn, Dana, Dedy, Deesy, Dell, Devil, Dingo 2, Dobi, Dolly, Dominic, Dominik, Donald, Donna 4, Donny, Dorrit, Dux Heleroos, Dzek, Elisabeth, Emerald, Emma, Estrellest Argos, Fetty, Fia Jaffa Rebeca, Fiffi, Finni, Frantz, Frederik, Fredi, Fredy 2, Fruti, Goya, Greif, Happy, Harry, Hekate, Hoclines Francesca Flo, Hugo 2, Irwlend Estrell, Jaagup, Jack 4, Jacky, Jahisarv Lahe, Jam, Jerry Bloom, Jessica, Jonny, Joosep, Jordan, Jossif, Jukki, Jupi, Juuli, Kaaru, Kapik, Karu 3, Kati, Kendo, Kennet, Ketu, Kiddi, Kim, 
Kiti, Kloori, Kordon, Kristofer, Kudi 5, Kumaarik, Kunnar, Kupi, Kurri, Kurr-Murr, Kusta 2, Kusti, Kuti, Kuts, Kutt 3, Lari 2, Larry, Layle, Leedi, Lena, Lenna, Lessi 2, Liz, Loro, Lota 2, Luud, Madonna 2, Maks, Mamma, Matilda, Max, Meeli, Merfi, Metsapiiga Rosiine, Miki, Miku, Miree, Moppi, Mops, Morris, Muffin, Muki 3, Mupi, Muri, Murka, Murri 2, Muska, Musti, Mõmmibeebi, Mängli, Mäks, Mässu, Mömmi, Naki, Nele, Nelli, Nils, Nipsi, Noora, Notorius, Nublu, Nufi, Nupsu, Nöps, Obri, Otto, Palli 3, Panda, Panti, Parri, Perry, Pints, Pontsu 2, Pontu 3, Pootsman 2, Poro, Pota, Potser, Potter, Printsella, Pärli-Pätsu, Pätakas, Pätsi, Pätu 9, Rambo, Ramses, Rasch, Rassel, Rebecca Sabrina Gold, Red Butterfly Rubroy, Reena, Reinette, Reks 7, Reksi, Reku 3, Remi, Remu, Ressi, Rex, Rexy, Riki 2, Rimbo, Rimi, Robert, Robi 4, Robin, Rocky 5, Roi, Roki 4, Rokko, Rolf 3, Rolli 2, Rollo, Romi, Rommi, Ronja 2, Ronni, Rosiine, Rosita 2, Roy 4, Ruby Helandrius Otago Rose, Rudolf, Rulli, Ruudi, Saabu, Samuel, Samuell, Sassu, Sebastian Debussy, Sedrik, Sefferos, Seilor, Semu, Sepo, 
Simbo, Simmi, Simo, Sirmakan-Nobile, Snoopy, Soffia, Sofi, Spot, Status, Steffi, Stella 2, Stepan, Stephie, Susanna, Taki, Tarri, Teresa, Terri 2, Terry, Tessa, Thor 2, Tiffany, Tipi, Tips, Tobi 3, Tobias, Tommi 5, Traks, Tseesar, Tserri 2, Tserry, Tsiki, Tsäki, Tsäpo, Tuki, Tuks 3, Tups, Tupsu, Tuti, Täpi 3, Tyson, Ufo, Vic Secret Crystal, Viki, Viktor, Viljam, Volli, Wagner, Wanga, Willi, Yacheeros Elite Emanuele, Zeus, Zille.

KASSõ NIME
Alfred, Aramis, Arru, Arturo, Atsi, Aurelius, Barbi, Barsik, Bella 2, Blacky, Bläki, Bly, Bobby, Bonnie, Bosse, Bretty, Buss, CD, Cessi, Dante, Digimon, Dima, Donnafanna, Eddy, Eedi, Elisabeth, Etsu, Frederik, George, Gucci, Halli 2, Hugo, Härri, Inno, Innu, Ints, Inx, Jack, Johanna, Joosep 4, Josper, Judy, Jukka, Juntsu, Juss-Kratt, Juuli, Kaisa, Kandi, Karlutt, Kaspar, Kass, Kata, Kati 2, Käti, Kats, Keepi, Keiko, Kessu, Kiidu, Kiisu 4, Kiisu-Liina, Kiki 2, Kirp, Kiska 2, Kismo, Kiss, Kissa 2, Kissu, Kita, Kiti 9, Kitsi, 
Kitti, Kitu, Knopka, Koonu, Kratt, Kriimu 4, Kunilla, Kurri 3, Kusti, Kuzja, Kuti, Kärt, Kütt, Leo 2, Leonora, Liis, Liisa, Liisbet, Liisi 4, Liisu 3, Lipsi, Lisa, Lolita, Loru, Lotta, Lotte, Luise, Luula, Malõsh, Marfa, Martina, Matilde, Max, Mellu, Miisu 9, Miki, Miki-Winni, Miku 2, Milki, Minni, Mirri, Mopsu, Muhv, Murri, Mursik, Muska 2, Musti 2, Muuka, Mäks, Mäu, Nancy, Natinelle, Neptun, Neti, Nopsi, Nurr-Kurr, Nurru 2, Nässu, Oggy 3, Oskar, Oskar Bin Laden, Oss, Ossi, Otu-Totu, Palli, Patricia Rissu, Paul, Pelle, Persik, Pigi, Pipi 2, Plätsu, Point, Possu, Põnn, Pätu 5, Rebelde, Reksu, Riki, Robi, Rocsi, Roki, Romeo, Ronald, Ronja, Ruudi, Sam-Greg, Sass, Semu, Shaggy, Sid, Siisike, Simba, Simona, Sissi 3, Sofi, Sofia, Steffi, Suslik, Sõber, Sämmi 4, Zilett, Teisi, Tiidsu, Tiidu, Timbu, Timmu, Tipp, Tipsi, Tipsu, Tondu, Tontu, Tosha, Totu 3, Triibik, Triiger, Tripi, Tupsu 2, Täpp, Tömpa, Vahur, Vana, Vasja, Vaska, Viki 2, Viu, Volli, Volts, Värdi.
Minkast kõnõlõsõ pini- ja kassinime?

Saarõ Evar

Või arvada, et pinnest ja kassõst, kinkaga tohtrõ man käüdäs, peedäs pall´o luku ja näide sisse saa inemine elämä panda uma unistusõ parõmbast hummõnidsõst pääväst. Häste näütäs tuud korgõst hinnat kaubamärginimi, kass nimega Gucci. Tuuperäst om naidõ nimmi hulgan inämb stiili poolõst korgõs nõstõtuid nimmi ja veidemb harilikkõ vai esiki sõbralikult nöksävit nimmi (Pätakas, Suslik). Mõnõvõrra või tan nimekirän vast olla ka tõvvupinikasvatajidõ ammõtilist iloettekujotust (esteetikat), midä ma külh ei tunnõ. Paiguldõ või är tunda, et peremiis om vindläne (Kuzja, Tosha). Vinne keelest ümbrekirotaminõ või olla ka mõnõ andsagu kiräpildi takan.

Pinnele om küländ hulga pantu tunnõtuidõ inemiisi nimmi aoluust vai kirändüse klassikast: Aramis, Athos, Aurelius, Brutus, Caesar, Apollo ja Ceus/Zeus (inemisemuudu jumala), Dante, Goya jne, kassõlõ sääntsit nimmi väega ei panda. Tõsõs om pinnele pantu tunnõtuidõ tegeläisi nimmi meelelahutusõ ja spordi alalt, pinnele Barichella, Blacky, Bono, Lenna, Madonna, Rocky, Tyson, Rambo (miä om saanu joba harilikus pininimes). Tegeläne piät olõma kipõ, kuri vai seksikas. Kassõl om kah sääntsit nimmi: Mäks, Nancy. Kassõlõ pandas nimmi ka üldtunnõtuidõ armsidõ kangõlaisi perrä: Miki, Pipi, Pätu, Ronja, Ruudi, Digimon. Kassi nimme Bin Laden köüt kassiga idee, et egävene lahe rüüvli ja Oskar ütles, et armsa ja uma iks kah.

Küländ pall´o om pantu kirändüsest, filmest ja reklaamõst teedä pinne nimmi: Artemon, Beethoowen, Valgekihv, Bim, Chappi, Dingo, Kupi, Lessi, Muska, Nublu, Ramses, Roi, Snoopy. Kassõl om sääntsist nimmist õnnõ Oggy. Mõnt nimme om pantu nii kassilõ ku pinile: Lota, Lotta < Lotte, Muska, Murri.
Võõrit tähti om nimmin hulga, esieränis pininimmin: Dux, Axberna Xebec. Kassi tsipa madalampa väärtüst näütäs nimmi lihtsämb kiräpilt: Bläki, Härri, Milki, Roki.

Vana võrumaalik hellänimmi helü, miä lätt edesi ka vahtsõn ilman, om ts pinne nimmi algusõn: Caesar, Cessi, Chappy, Cherry (Tserri, Tserry), Tsiki, Tsäki, Tsäpo, Zeus, Zille.

Hää miil om tuust, et lövvüs vaimukit köüdüssit – vastandusnimi Kirp ja värviidee Pigi kassõ nimes.

Fantaasiavaesõ kassi nime tunnusõ ollõv Kass ja Kiisu. A ku kassi nimi om Tiidsu vai Tiidu, sõs om vanast võro keele üldnimest saanu perisnimi, miä om joba illos asi.

